
Indaba - Xoxani

Ukuqogelela imali singamaqembu

Njengabobaba, sizimisele ukusebenzela imuli zethu. Uhlelo lukaqogelela lungeyinye indlela obaba 

abangathuthukisa imuli zabo ngokugcina imali. Imali le ingandiswa kuthengwe ukudla okulomsoco, njalo imali le 

ingathenga izifuyo, amakhuba lempahla zokuphathisa ngokulima lokufuya; ukuze imuli ivikeleke ekusweleni. 

Uhlelo lukaqogelela ludinga ukuba obaba labomama benze amaqembu balandele ngokukhipha imali ethile 

nyanga zonke. Imali etholakalayo ibisibolekiswa kumuntu wonke oseqenjini oyifunayo, iphenduke isizele. 

Kuyaqhubeka lokhu njalo njalo imali yeqembu izale yande.

Uqogelela yindlela yokugcina imali kancane kancane kulenjongo yokuba yande ngokuya kwesikhathi. Umuntu 

okhethe ukungena kuqogelela ulakho ukuthola imali angayisebenzisa ngendlela ezithize ukuze athole izinto 

ezilakho ukubisa imali. Uqogelela njalo ulakho ukuba liqhinga elihle elingumvimbangozi emuzini nxa kuthe 

kwavela ingozi ezinjengendlala lokunye. 

Izinqumo zendoda emadodeni

Ngiyindoda Emadodeni

Ngiyindoda emadodeni ngoba ngiyanakekela imuli yami. Abantwabami bazakhula kuhle 
ngoba ngiphathisana lomkami ukdinga konke ukudla okufunakalayo ukuze bondleke. 

Cela oxoxe labo babalele phezulu lokhu okungaphansi lawe ulalele. Bangaqeda
cela babeke uphawu lwabo phansi ukugcizelela izinqumo zabo.

Loba uphawu lwakho ukhombise ukuzimisela kwakho ekubeni yindoda emadodeni.

Uphawu

Ngizangena eqenjini likaqogelela ngigcine imali.

Ngemali engiyitholayo kuqogelela ngizathenga izifuyo, ngithenge amakhuba, inhlanyelo lezinto
zokuphathisa ngokulima ukuze umuzi wami uthole ukudla okulomsoco abantwana bondleke.

Ngizimisele ukuba lomuzi omuhle ongelandlala.

Indoda emadodeni ingenzani?

Amadoda emadodeni enza amaqembu agcine imali ayibolekisane.

Bagcina inani lemali eleneliswa ngumuntu wonke oseqenjini.

Babolekisa umuntu wonke oseqenjini ofuna imali.

Bagcina amabhuku atshengisa ukwebolekisana kwabo.

Iqembu labo lihlangana kanye ngenyanga ukuze kukhulunywe ngesimo sokuqogelela kweqembu,
bemukele lemali kulabo ababoleke imali kunyanga edluleyo njalo babolekise imali kulabo abayifunayo.

2.

I-Amalima ilakho ukupha amaqembu afisayo izifundo ngokuqogelela lokubolekisana imali.

Ngiyindoda emadodeni ngoba ngiyaqakathekisa impilakahle yabantwana ngekhaya.
Ngiyaphathisa ekhaya ukuze abantwana bakhule kuhle njalo bondlekile. 

